
Resumo: As enerxias renovables constitien unha alternativa ao modelo de desenvolvemento enerxético e
econdmico imperante na actualidade. Asi mesmo, estas fontes enerxéticas poden impulsar a diversificacion
produtiva e a creacion de emprego mediante o fomento de novas actividades industriais e de servizos vin-
culados d explotacion destes recursos. Porén, os efectos positivos no tecido produtivo non son inmediatos d
explotacion das fontes de enerxia renovable, como acontece coa enerxia edlica en Galicia. A promocion
dun cluster no que se integren todas as cadeas de valor do sector edlico nesta rexion estimulard unha serie
de vantaxes territoriais, como o incremento do emprego, a atraccion de investimento estranxeiro ou a xe-
racion de servizos especializados. Deste modo, a diagnose do desenvolvemento do sector edlico galego
mostra unha situacion que se caracteriza pola falta de intensidade tecnoloxica e de especializacion en gran
parte dos segmentos. Polo tanto, cémpre a adopcion de medidas correctivas que permitan que o sector se
constitua nun sistema integrado.

Development State of the Wind Energy Sector in Galicia from a Cluster Approach

Abstract: Nowadays, renewable energies constitute an alternative to the current energy development mo-
del as well as the economic one. Moreover, these energy sources can boost the productive diversification
and the generation of employment through the promotion of new industrial activities and services related
to the operation of wind resources. However, the positive effects on the economy are not automatic when
the operation sets in motion, such as the case of wind energy in Galicia. The promotion of a cluster, with all
the value chains in the wind energy sector will encourage several regional advantages such as an employ-
ment growth, an increasing attraction of foreign direct investment or the generation of specialised servi-
ces. The diagnosis of the Galician wind energy sector depicts a low-tech sector and a modest specialisation
in various subsectors. Hence, it is necessary to adopt corrective policies which convert the sector to a whole
system.

Keywords: Wind energy / Cluster / Endogenous development / Chain values.

1. INTRODUCION

Na actualidade, o abastecemento e sustentabilidade do sistema enerxético
constitie un dos temas clave nas axendas politicas dos Estados, debido a que im-
pon unha serie de restriciéns econémicas e ambientais. Tanto as primeiras como
as segundas limitan o modelo de desenvolvemento imperante sostido polos com-
bustibles fésiles e por un consumo enerxético en constante crecemento. Neste
sentido, as enerxias renovables configliranse como un remedio para a crecente de-
pendencia enerxética de gran parte dos paises desenvolvidos e para os problemas

derivados do cambio climatico e da polucién atmosférica e das augas, entre outros
efectos nocivos.

Asi e todo, as enerxias renovables tamén poden fomentar a creaciéon de empre-
go e o desenvolvemento rexional endéxeno mediante a diversificacién industrial.
A enerxia edlica, pola stia achega ao balance enerxético de Galicia, constitie unha
das principais fontes enerxéticas non convencionais que poderia impulsar o cam-
bio de modelo enerxético e fomentar esa diversificacién produtiva. Non obstante,
estes cambios non operan de forma automatica a partir da existencia do recurso
natural (neste caso o vento) ou da explotacion a nivel comercial (incremento da
potencia instalada), senén que seria necesario implementar unha serie de politi-
cas integrais que incorporen o obxectivo de desenvolvemento de todas as cadeas
de valor presentes no sector.

O xurdimento dun clister do sector edlico en Galicia poderia presentar unha
serie de vantaxes para a rexién como, entre outras, un maior crecemento econé-
mico no medio e no longo prazo, unha potencial creaciéon de emprego directo e in-
ducido ou unha maior atraccion de investimento estranxeiro directo. Polo tanto, a
articulacion da politica enerxética-industrial cémpre que diagnostique a situacién
inicial (facendo fincapé nos axentes e nas interaccions existentes) e as principais
fortalezas e debilidades que caracterizan e limitan a emerxencia desta aglomera-
cién industrial.

A situacion actual de desenvolvemento do sector edlico galego dista de ser ho-
moxénea nas diferentes cadeas de valor e presenta significativas eivas no eido tec-
noléxico e da especializaciéon produtiva, restrinxindo a consolidacién e madureza
do cldster. Neste sentido, o baixo valor engadido do segmento de fabricacién de
compofientes e a carencia do subsector de fabricacién e desefio de aeroxeradores
supofien unha debilidade decisiva para o establecemento e mantemento dun polo
industrial importante e, en definitiva, para o fomento dun desenvolvemento inte-
gral que favoreza unha gran parte do tecido produtivo e da sociedade galega. Os
obxectivos tradicionais das politicas publicas en Galicia son fundamentalmente
produtivistas, o que significa que a meta principal se centrou no incremento da
potencia instalada, sen ter en conta aspectos relevantes como pode ser o desen-
volvemento das diferentes cadeas de valor industriais e de servizos (Simdn et al.,
2010).

A analise da competitividade do sector baseouse no diamante da vantaxe na-
cional (Porter, 2008), que sup6n unha perspectiva sistémica. Asemade, recomén-
dase a implementacion de certas politicas publicas, entre as que destaca a crea-
cion dun centro tecnoléxico especifico do sector edlico.

2. AS ENERXIAS RENOVABLES E O DESENVOLVEMENTO DUN CLUSTER DA
ENERXIA EOLICA EN GALICIA

As sociedades modernas presentan unhas pautas de desenvolvemento enerxé-
tico moi dependentes dos combustibles fosiles non renovables como poden ser o

carbdn, o gas natural ou o petroéleo. Esta dindmica, que se orixina coa primeira re-
volucién industrial no dltimo terzo do século XVIII, agravase debido ao incremen-
to da demanda enerxética e & incesante reducion dos recursos existentes. De feito,
o potencial desabastecemento preséntase implicitamente na propia definicién de
recurso non renovable, posto que a sda rexeneracién mediante procesos naturais
se produce nunha escala temporal moito maior que a humana.

Non obstante, as enerxias renovables, tamén coflecidas como recursos conti-
nuos -agas a biomasa, que necesita un proceso de rexeneracién natural-, son fon-
tes de enerxia nas que a oferta non se ve afectada polo consumo humano e, polo
tanto, tefien a capacidade potencial de suplir os problemas econémicos e ambien-
tais —como, entre outros, a contaminacién atmosférica ou a polucién das augas-
derivados do uso masivo dos combustibles fésiles sinalados anteriormente.

O consumo de enerxia final, que se duplicou entre os anos 1973 e 2008 (IEA,
2010), pon de manifesto que a reducién da intensidade enerxética por unidade do
PIB, que se observa como minimo para os paises desenvolvidos, non se traduciu
nunha diminucién dos niveis de consumo absolutos. Deste modo, como o consumo
se incrementa de forma exponencial e o descubrimento de novos xacementos non
o fai coa mesma rapidez (Doldéan, 2008), aparece unha tendencia crecente no me-
dio e no longo prazo de incremento de prezos, que por si mesmos non constitiien
incentivos endéxenos para garantir unhas pautas de consumo sustentables (Dosi
e Grazzi, 2009). Desta forma, queda patente a necesidade de apoio publico que
fomente as enerxias renovables e unhas sendas de desenvolvemento mais susten-
tables.

Asemade, a nivel da OCDE, existe outro problema econémico que consiste na
elevada dependencia enerxética exterior, que se reflicte nunhas maiores importa-
cidns enerxéticas en relacién coas exportacions, tanto totais como de enerxia pri-
maria e final. Este fendémeno causa unha continua drenaxe de recursos desde as
economias desenvolvidas cara as rexions produtoras de petréleo. Deste modo, o
18,5% das importaciéns espafiolas no ano 2010 son de produtos enerxéticos, par-
tindo do 8,3% no ano 1995. Asi, daas terceiras partes do déficit comercial estatal
no ano 2010 corresponden & rubrica de produtos enerxéticos (Jiménez, 2011).
Comproébase que a necesidade do cambio estrutural no sistema enerxético é ur-
xente.

Ademais de substituir importaciéns de combustibles fosiles, as enerxias reno-
vables poden presentar unha serie de fortalezas relacionadas coa diversificacién
produtiva e coa xeracién de emprego directo e inducido a partir dos seus efectos
de arrastre nos sectores industriais e de servizos. Malia que se trata dun sector in-
tensivo en capital, e tendo en conta as dificultades para cuantificar o emprego
asociado?, a enerxia edlica pode actuar como creadora de emprego.

Blanco e Rodrigues (2009), baseandose nunha enquisa propia sobre o sector
na Unién Europea e sintetizando 19 estudos existentes da dltima década, confir-

1 Para unha maior informacién sobre as dificultades de medicién do emprego no caso galego e es-
pafiol, recoméndase consultar Regueiro (2011).

man o dinamismo na creaciéon de emprego nos subsectores de desefio de aeroxe-
radores e de fabricaciéon de compofientes e a transferencia de emprego desde as
fontes enerxéticas tradicionais. Neste sentido, Kamen, Kapadia e Fripp (2004)
destacan que os sectores de enerxias renovables xeran mais emprego por unidade
de enerxia producida e por US$ investido que as tecnoloxias baseadas en combus-
tibles fésiles. Por outra banda, Pedden (2005) afirma que o efecto directo na eco-
nomia dos parques edlicos é mais forte nas comunidades locais canto menor sexa
o nivel inicial do tecido industrial existente. Estes fendmenos prodicense median-
te o xurdimento e consolidacién de novas actividades de desefio e fabricacién de
compofientes, asi como da montaxe e mantemento de instalaciéns (Menéndez,
2001; Moreno e Lépez, 2008; APPA, 2009).

Ao mesmo tempo, as enerxias renovables abren a posibilidade da creacion de
emprego de alta calidade asociado ao sector de servizos de consultaria e enxefia-
ria para a realizacién de andlises de mercado, exames econémico-financeiros ou
traballos topograficos, entre outros (BIC Galicia, 2009). Esta xeracién de emprego
por parte das enerxias renovables caracterizase por ser descentralizada, debido a
que o recurso esta repartido pola xeografia e é dificil o seu transporte, polo que
cémpre explotalo in situ; e porque axudaria a mitigar o despoboamento de gran-
des areas rurais e a promover un desenvolvemento econémico mediante un enfo-
que triangular con interdependencia, atendendo & sustentabilidade econdémica,
social e ambiental (Burguillo e Del Rio, 2008). Asi e todo, os efectos positivos so-
bre o tecido produtivo rexional dependen en gran medida de que as novas activi-
dades, tanto manufactureiras como operativas, tefian fortes vinculaciéns verticais
tanto cara atras (provedores) coma para diante (clientes, institucidons publicas), e
tamén horizontais (competidores).

A enerxia edlica e a hidraulica constitien as fontes de enerxia renovable con
maior achega ao balance enerxético de Galicia no periodo 2000-2010. Convén si-
nalar que a enerxia edlica foi a fonte predominante durante o quinquenio 2005-
-2009, mentres que os datos recentemente publicados correspondentes ao ano
2010 mostran que a enerxia hidraulica é a mais importante dentro das renovables
(INEGA, 2000-2010). A enerxia edlica presenta a maior capacidade instalada re-
xional de Espafia, acadando os 3.272 MW a finais do ano 2010, o que constitie o
3,9% do total da Unién Europea, cifra moi similar 4 de Dinamarca. Asi mesmo, e
grazas aos avances tecnoldxicos, constitie unha aposta consolidada para a diver-
sificacién tecnoléxica, posto que pode competir en rendibilidade coas centrais
térmicas e mesmo coas nucleares, se se internalizan as externalidades ambientais
e de seguridade nos prezos (Martinez, Bayod e Pérez, 2002).

Os clusteres constitien un “grupo xeograficamente préximo de empresas in-
terrelacionadas e institucions asociadas nun determinado campo, unidas por trazos
comuns e complementarios” (Porter, 1998, p. 215). Alcanzar economias de aglome-
racién, como poden ser os clisteres, para o sector da enerxia eélica deberia cons-
tituir un obxectivo central de politica industrial-enerxética para acadar importan-
tes efectos potenciais no tecido econémico de Galicia.

Neste sentido, as economias de aglomeracion desenvolven diversas fortalezas
nun territorio, segundo sinalan distintos autores (Markusen, 1996; Garcia, 2011):
incrementan a capacidade da rexién para atraer investimento estranxeiro directo;
aseguran unha media de crecemento econémico mais alta no medio e no longo
prazo fronte a outras areas sen esas economias de aglomeracion; illan a rexioén da
perda de empregos debido ao funcionamento dos ciclos de negocios e ao propio
ciclo de gasto publico; facilitan a coordinacién da investigacion entre universida-
des, centros tecnoldxicos e empresas e, a0 mesmo tempo, constitien unha fonte
de cofiecemento compartido; dependendo da tipoloxia do clister, asi como da cla-
se de interaccions e do segmento da cadea de valor no que existe a especializa-
cion, conseguen unha mellora da distribucién do ingreso mediante o incremento
de traballos cualificados; favorecen a participacién dos traballadores nas deci-
siéns das empresas; melloran a orientacién e a especializaciéon dos servizos de
apoio as empresas; e fortalecen a participacién e a competencia na politica rexio-
nal.

A perspectiva tradicional do enfoque de cluster analiza esta tipoloxia de aglo-
meracion industrial como un conxunto de relaciéns cunha leve ou cunha modera-
da centralidade e xerarquizaciéon. Tamén se presenta un abano de actividades di-
versificadas e complementarias entre si (Nooteboom e Woolthuis, 2005). Porén,
este enfoque quizais non é o mais axeitado para examinar os “clisteres da perife-
ria” (Gorenstein e Moltoni, 2011), xa que neles é habitual a existencia dun reduci-
do niimero de empresas “tractoras”, presentan unha menor capacidade innovado-
ra e o patrén de especializaciéon produtiva baséase nos recursos naturais. Ade-
mais, a carencia de capacidades empresariais, infraestrutura tecnoléxica e apren-
dizaxe produtiva (learning by doing) nos &mbitos rexionais e locais caracterizan os
clusteres periféricos.

Este enfoque de “cluster da periferia” pode ser oportuno para a andlise da for-
macioén dun clister da enerxia edlica en Galicia, territorio que postie unhas carac-
teristicas de rexion periférica, no que tradicionalmente existe unha carencia de
masa critica empresarial e de infraestrutura tecnoldxica e no que a intensidade
innovadora é relativamente mais feble que noutras rexiéns espafiolas e europeas.
Ao tempo, para analizar o sector edlico galego examinarase o conxunto de cadeas
de valor presentes no sector, é dicir, o conxunto de empresas que engaden valor
na producién e marketing dun produto determinado (Nooteboom e Woolthuis,
2005).

3. DESENVOLVEMENTO DAS CADEAS DE VALOR E DOS SUBSECTORES DA
ENERXIA EOLICA EN GALICIA

Nun sector econémico existe unha ampla diversidade de axentes que se inte-
gran en varias cadeas de valor configurando, no seu conxunto, un sistema de va-
lor. Desta forma, o sector edlico non é unha excepcién, estruturandose, por unha
parte, no segmento ligado ao sector industrial (fabricaciéon de aeroxeradores,

compofientes e material eléctrico) e no sector servizos, relacionado con activida-
des como poden ser a consultaria e a enxefaria, os servizos de [+D ou a propia
promocidén de parques edlicos. Ademais da propia estrutura e natureza dos axen-
tes, é determinante identificar as principais interacciéns entre eles e a contorna.
Todo isto configura un sistema que pode tender & consolidaciéon e maduracién ou
ao declive, dependendo da fortaleza das diferentes partes e dos graos de integra-
cién tanto coa economia rexional como co exterior.

Por iso, nesta seccion analizarase o conxunto de axentes presentes no sector
edlico galego e as suas relacions, asi como o grao de desenvolvemento e de com-
petitividade que presentan. Deste modo, poderase atopar oco para a implementa-
cién de politicas publicas que corrixan defectos no seu desenvolvemento. O enfo-
que utilizado serd o de cluster, debido a que ofrece unha perspectiva global e sis-
témica cunha serie de efectos positivos sobre o territorio enunciados na analise
tedrica.

3.1. PRINCIPAIS AXENTES NO SECTOR DA ENERXIA EQLICA

No dmbito da empresa, podemos identificar diferentes tipos, dependendo das
stas principais actividades e modelos de negocio. Non obstante, existe a posibili-
dade dun solapamento entre dias ou mais actividades do sector. Desta maneira,
para a analise sectorial desde un enfoque sistémico e evolucionista identificironse
posibles subsectores presentes: empresas fabricantes de aeroxeradores; empre-
sas fabricantes de compofientes; compafiias de obra civil; empresas dedicadas a
traballos eléctricos; instalacion, operaciéon e mantemento de parques edlicos;
promotores de parques edlicos; consultaria e enxefiaria; compafiias enerxéticas e
operadores do sistema eléctrico; empresas de [+D do sector eélico; e empresas fi-
nanceiras dedicadas 4 asistencia de empresas do sector edlico.

Ademais, existen outros elementos distintos das empresas que poden desen-
volver un papel importante no sector, como son universidades e grupos de inves-
tigacion en enerxia edlica, centros tecnoléxicos (publicos ou privados), asocia-
cions profesionais e organizaciéns empresariais, e propietarios de terreos e aso-
ciacions de propietarios?.

Outro axente relevante neste sector é o sector publico que, entre outras fun-
ciéns, implementa o marco normativo, polo que constitiie un provedor de institu-
ciéns formais. Debe terse en conta que os diferentes niveis de goberno (europeo,
estatal, autondmico e local) afectan ao eido edlico. Asi, a regulacion do réxime re-
tributivo das fontes de enerxia de réxime especial constitie unhas das principais
atribucions reguladoras do Goberno central. Pola stia parte, 4 Comunidade Auto6-
noma de Galicia atribuenselle, por mor do Estatuto de Autonomia, as competen-
cias en materia de instalaciéns de producion, distribucién e transporte de enerxia,
no caso de que este transporte non saia do seu territorio e o seu aproveitamento
non afecte a outra comunidade auténoma. Ao mesmo tempo, dentro dun enfoque

2 Para informacion sobre este axente, pode consultarse Regueiro, Doldan e Chas (2009).

sistémico, débense mencionar as instituciéns informais como habitos, rutinas ou
normas (Edquist e Hommen, 2008).

A continuacion analizaranse diferentes axentes e subsectores xa citados ante-
riormente. Tendo en conta a dimensién deste traballo e a existencia de estudos
que xa analizan algins destes elementos, o obxectivo céntrase na cadea industrial
e de servizos. Antes de avanzar neste estudo, explicase a metodoloxia seguida nes-
te apartado.

Os distintos axentes que se sinalardn posden a sede ou unha delegacién en Ga-
licia. Este criterio de localizacién baséase na proximidade xeografica que carac-
teriza os clusteres. Asemade, a presenza fisica no territorio galego promoveria
maiores vinculaciéns verticais e horizontais co resto dos axentes.

Para analizar os subsectores empresariais utilizase a informacién da base de
datos SABI3. Unha parte relevante destes axentes, ademais das stas actividades li-
gadas ao sector edlico, realizan outras que abranguen un amplo abano non estri-
tamente relacionado coas cadeas de valor deste sector. Debido 4 informacién pro-
porcionada pola base de datos, non é posible diferenciar a orixe dos empregos, in-
gresos e resultados do exercicio, polo que os datos que se ofrecen corresponden
ao total espanol, non podéndose identificar tampouco a orixe xeografica das ante-
riores variables. Por ultimo, para evitar a reiteracién de informacién, no caso das
empresas que realizan actividades en varios segmentos os seus datos indicaranse
s6 nun deles.

Examinando o sector no territorio galego comprobamos que non existen fabri-
cantes de aeroxeradores, é dicir, empresas con tecnoloxia propia que desefien
modelos de aeroxeradores e proceden directamente 4 fabricaciéon dos diferentes
elementos ou subcontratan estas tarefas a empresas fabricantes de compofientes.
Esta carencia tecnoldxica e de desefios propios provoca unha dependencia forte
das patentes e licenzas industriais estranxeiras. Estas relaciéns de dependencia
tecnolodxica reducen os incentivos para a penetracion no circuito de fabricantes de
aeroxeradores, posto que as empresas fabricantes de compofientes dependen to-
talmente dos pedidos dos primeiros e das stias licenzas, polo que os intentos de
penetracién poden implicar no curto prazo a perda da carteira de clientes.

Ademais, segundo os expertos, e relacionado coa dependencia tecnoldxica, os
modelos de turbinas edlicas implantadas en Galicia non tefien en conta as diferen-
zas nos réximes de ventos e de orografia, xa a que o seu desefio estivo pensado
para outras condiciéns, o que causa diversos problemas de funcionamento e de
desgaste. Isto ultimo redunda nun menor aproveitamento edlico, malia que é
compensando polo recurso primario, ao contar os parques galegos con mais horas
de vento que a media espafiola. De feito, os parques edélicos galegos sitdanse entre
os mais eficientes do Estado, medindo o aproveitamento e6lico como horas equi-
valentes de funcionamento (Regueiro, 2010)%.

3 A base de datos SABI inclie informacién econémico-financeira de mais de 800.000 empresas es-
pafiolas.

4 Enténdense as horas equivalentes de funcionamento como a relacién entre kW /h e a potencia ins-
talada.

Neste sentido, o papel dun centro tecnoléxico -inexistente na actualidade- co-
bra unha grande importancia para actuar como impulsor do salto tecnol6xico nes-
te &mbito e lograr sair dun proceso de lock-in, o que facilitaria pilotar traxectorias
tecnoldxicas enddxenas e realizar tarefas de maior valor engadido.

Na actualidade, existe unha clara restriciéon ao incremento da instalaciéon de
potencia onshore e offshore, que consiste no stock de lugares propicios para o
aproveitamento comercial deste recurso renovable e continuo. A carencia de em-
presas fabricantes de aeroxeradores provocaria a inevitable deslocalizaciéon das
factorias con actividades mais tradicionais, posto que os seus procesos produtivos
rexistran un alto grao de estandarizacién e presentan unhas pautas de innovacién
marcadamente tradicionais (Varela e Sanchez, 2011).

Deste xeito, se o principal mercado de nova potencia instalada se despraza cara
a outras rexions afastadas existe a posibilidade de que desaparezan as actividades
con pautas mais tradicionais de fabricacidn. O factor xeografico, representado po-
la dependencia dos procesos de autorizaciéons administrativas, convértese en de-
terminante para a localizacién das fabricas deste tipo de empresas. Os procesos de
repotenciacion, regulados en Galicia mediante o Decreto 138/2010, poderian mi-
norar o efecto da restricion anterior, ofrecéndolles novas posibilidades no merca-
do interno a empresas galegas. Polo tanto, é necesario implementar neste campo
politicas tecnoldxicas que lideren a iniciativa féra do dmbito puramente empresa-
rial5, para poder salvar barreiras comerciais no curto prazo.

3.1.1. Empresas fabricantes de compofientes

Este grupo esta composto por diversas compafiias que elaboran as diferentes
partes do aeroxerador. Neste sentido, pédense mencionar as torres, pas, multipli-
cadores, gondolas, ensamblaxe de compofientes, sistemas de control ou rotores.
Quedan excluidas actividades como o mantemento de turbinas e parques edlicos,
o almacenamento de compofientes ou as tarefas relativas 4 construcidn civil, ain-
da que formen parte do sistema de valor.

A experiencia constata que o desefio e fabricacién de aeroxeradores e a elabo-
racion dos seus compofientes constitien os subsectores mais intensivos en em-
prego, pois representan, aproximadamente, o 59% do emprego directo relaciona-
do con esta fonte de enerxia renovable (EWEA, 2009). Pola contra, s6 o 11% do
emprego directo depende das actividades de instalaciéon, mantemento e operacion
dos parques edlicos.

As principais fontes de informacién sobre o sector de fabricantes de compo-
fientes correspondense coa Asociacién Edlica de Galicia (EGA), coa Asociacion
Empresarial Eélica (AEE) e con Sotavento Galicia. Porén, foi necesario realizar un
filtrado dos datos debido a que, as veces, non estan actualizados (por exemplo,

5 Debe mencionarse que existen modelos de desenvolvemento edlico cun forte desenvolvemento
industrial e tecnoldxico, no que a variable potencia instalada non é determinante para explicar este
crecemento, como sucede no caso de Navarra.

Montajes del Atlantico disolveuse no ano 2007) ou consideran a almacenaxe de
compofientes unha actividade manufactureira. Igualmente, como noutros subsec-
tores, nos ultimos anos houbo fusiéns entre empresas.

0 sector de fabricaciéon de compofientes esta formado por un total de doce em-
presas, que se indican na taboa 1. Analizando os tipos de actividade do subsector,
pddese apreciar que existe unha tendencia 4 especializacion en actividades de fa-
bricaciéon de menor valor engadido. Deste modo, todos os compofientes que se si-
tlan dentro da géndola, como poden ser os multiplicadores ou xeradores e os sis-
temas informaticos de control e captacién de informacién, constitien elementos
de maior intensidade tecnoléxica, en comparacién coa ensamblaxe de compofien-
tes ou coa fabricacién de torres, pas ou géondolas.

Taboa 1.- Principais empresas fabricantes de compofientes de aeroxeradores, 2009

Y . Ingresos | Resultados
Empresa Localizaciéon Actividade Emprego (hleslae el miles de'e)
Coruiiesa de Composites |Arteixo Goéndolas 84 5.618 78
Vestas Nacelles Viveiro Ensamblaxe 460 490.372 19.894
TEGSA Bergondo Multiplicadores 41 31.902 1.342
EMESA Coiros Torres 268 79.344 -4.640
Navantia Ferrol-Fene Torres 100 1.598.752 -83
Ecotecnia Galicia As Somozas-Narén Ense.lmb.la}xe e 84 9.601 -4
(Alstom) fabricacion
Grupo Eymosa-Ventogal |Naréon Goéndolas 192 9.371 -135
Gamesa Edlica e Pas, torres e
Fiberblade Norte Oroso-As Somozas ensamblaxe 1.715 | 24.154.730 75.140
Sistemas de control
ATI Sistemas Bergondo e programas 50 5519 218
edlicos
Coasa San Cibrao das Viflas |Pas 276 20.810 185
Ganomagoga Vigo-Ponteareas- |y o 143 21.740 1.977
808 -0 Carballifio ’ '
Intaf Narén Torres 60 4.178 173

FONTE: Elaboracién propia a partir de EGA, Sotavento Galicia, AEE e SABI.

Unha gran parte das empresas localizanse nunha area moi préxima. Asf, oito
das doce empresas estan radicadas nunha zona costeira entre as cidades da Coru-
fia e Ferrol, cunha distancia maxima entre elas de 70 km, aproximadamente. Neste
sentido, cimprese unha das propiedades -a proximidade xeografica- que, segun-

6 Debe precisarse que os datos de emprego de Navantia refirense a4 ocupacién no nicho eélico no
periodo 2000-2004 nas instalaciéns de Ferrol-Fene. Pola stia parte, a informacidn financeira engloba
todo o grupo estatal, debido 4 inexistencia de informacién desagregada para a factoria galega. Porén,
os datos agregados mostran informacién sobre o tamafio e as capacidades do grupo empresarial. Por
outro lado, agruparonse as empresas Fiberblade Norte e Gamesa Edlica, pois foron absorbidas pola
siia matriz Gamesa. Ademais, Gamesa poste o 100% do capital de Transmisiones Edlicas de Galicia,
empresa que poste independencia operacional, polo que se decidiu presentala separadamente. Desta
forma, méstrase a envergadura do grupo matriz destas empresas a nivel estatal.

do Porter (2008), deben cumprir os clisteres. A localizacién espacial deste sub-
sector depende en gran parte da base tecnoldxica dos produtos fabricados. Esta
base componse de cofiecementos no eido da electricidade e da mecanica. Desta
forma, naquelas rexions nas que anteriormente existia unha especializacién da in-
dustria de transformados metdlicos e de maquinaria de equipo é onde se sitian
un maior nimero de empresas manufactureiras ligadas ao sector e6lico (Martinez,
Bayod e Pérez, 2002). Este factor de localizaciéon cobra mais importancia en fun-
cién do grao de temporalidade que caracteriza a actividade no sector edlico, pois
cando a carga de traballo é mais baixa as empresas poden volver as actividades
mais tradicionais.

Deste modo, arredor da comarca de Ferrol localizase historicamente un sector
naval cunha presenza considerable de industria auxiliar que desempeiia tarefas
tecnoloxicamente moi préximas 4s do subsector de fabricacién de compofientes.
Esta proximidade cognitiva, que algins autores (Boschma, 2005) consideran co-
mo mais importante que a xeografica, provocou unha progresiva mutacion das ac-
tividades desas empresas, podendo dar lugar a creacién dun polo ou “cldster xa-
cobiano”? por evolucién (Cooke, 2009). Este fendmeno non é comparativamente
tan intenso na comarca de Vigo, malia presentar unha concentracién moi elevada
de empresas do sector naval.

Na tdboa 1 non aparecen unha serie de empresas que se recollen en varios
censos de asociacions do sector. Neste sentido, LM Wind Power Blades non apare-
ce debido a que actiia como un centro loxistico e non manufactura pas de aeroxe-
radores, s realiza tarefas de inspeccién e mantemento de pas, pois existen outras
plantas en Espafia da mesma empresa (Ponferrada, Madrid e Castellén) que fabri-
can as pas. As empresas loxisticas presentan menores relaciéns tanto horizontais
coma verticais co territorio e non desenvolven capacidades industriais end6xenas.
Ao mesmo tempo, dado que presentan unha certa tendencia a importar os inputs
(especialmente se son filiais de empresas multinacionais), a stia actividade pode
afectar o saldo da balanza corrente.

0 sector de fabricaciéon de compofientes edlicos sufriu o impacto da crise eco-
némica e do parén na instalaciéon de nova potencia en Galicia desde o ano 2008, o
que implicou unha reducién xeral na cifra de negocio e no emprego. Polo tanto,
cémpre analizar a evoluciéon mais recente dos cadros de persoal co fin de con-
seguir unha imaxe o mais actualizada posible que reflicta o estado do tecido pro-
dutivo. Na grafica 1 represéntase a evolucién desta variable entre os anos 2004 e
2011 (datos do primeiro trimestre) para duas empresas da tdboa 1 (o grupo
Eymosa-Ventogal e Corufiesa de Composites), para as que se puideron conseguir
valores para o ultimo ano do periodo. Estas compafifas mostran unha clara redu-
cién do emprego a menos da metade fronte aos valores do ano 2008, apuntando
unha reducién continua desde os valores do ano 2004.

7 Os clusteres xacobianos férmanse a partir das novas combinaciéns de cofiecemento entre dias ou
mais tecnoloxias que producen, por evolucién, unha nova tecnoloxia nun espazo xeografico determi-
nado, presentando as caracteristicas dun cluster (Cooke, 2009).

Grafica 1.- Evolucién do emprego en duas em-
presas do sector de fabricacién de compofien-
tes edlicos, 2004-20118

FONTE: Elaboracién propia a partir de SABI.

3.1.2. Empresas de construcion civil ligadas ao desenvolvemento de parques edlicos

Un parque edlico necesita unha serie de infraestruturas para un correcto fun-
cionamento da instalaciéon, como pode ser a construciéon civil, a infraestrutura
eléctrica e os sistemas de control-supervisién e de obtencién de datos (EWEA,
2009). Habitualmente, os sistemas de control son subministrados polos propios
provedores de turbinas, polo que xa foron analizados dentro do subsector de fa-
bricantes de compofientes. Non obstante, tanto as tarefas de construcion civil co-
mo de infraestrutura eléctrica tenden a ser levadas a cabo por empresas deses
sectores diferentes as subministradoras de turbinas.

A construcion civil nun parque eoélico recolle, entre outros, os seguintes traba-
llos (EWEA, 2009): estradas, camifios e drenaxes de terreos; cimentacions dos ae-
roxeradores e das estacions meteoroldxicas; e construciéns para a proteccion e
almacenamento dos transformadores, dispositivos de distribucién e conexién
eléctrica, sistemas de control e supervisién, equipamentos centrais e espazos para
desenvolver tarefas de mantemento’.

Ainda que os factores mais decisivos para o éxito dun parque edlico son o es-
tudo do réxime de ventos, é dicir, a eleccién da localizacién idonea, e a determina-
cion do modelo de aeroxerador que mellor se adapta a cada situacién, non se debe
esquecer que a construcion civil tamén é un factor determinante, posto que repre-
senta preto do 8% dos custos totais (EWEA, 2009). Asi mesmo, un incorrecto es-
tudo da tipoloxia do terreo, a propia dificultade da realizacién dos traballos liga-
dos & construcién civil nunhas condiciéns climaticas adversas e unha orografia es-
carpada poden provocar incrementos dos custos que comprometan a rendibilida-
de do proxecto.

Na tdboa 2 méstranse os principais axentes no subsector da construcién ci-
vil en Galicia. Neste segmento do mercado, a especializaciéon das empresas é re-
ducida debido a que as caracteristicas técnicas das tarefas realizadas non se di-
ferencian significativamente das acometidas no eido da edificaciéon e da cons-

8 Non hai datos para a empresa Coruiiesa de Composites para o ano 2007.
9 Un exemplo desta categoria constitieno as caixas prefabricadas dos centros de transformacién.

trucion civil. Polo tanto, as barreiras tecnoléxicas de entrada son reducidas, e isto
é 0 que provocara que a rivalidade entre os axentes presentes tenda a ser eleva-
da.

Non obstante, os contratos de execucion das obras civis tefien unha estabilida-
de contractual ao longo do tempo, posto que son realizados por parte de filiais de
promotores, como € o caso de Acciona Infraestructuras (Acciona) ou Cobra (grupo
ACS). Esta ultima empresa dedicase fundamentalmente a tarefas ligadas 4 instala-
cién de infraestrutura eléctrica, polo que, segundo a metodoloxia descrita ante-
riormente, os seus datos aparecen nese subsector (tdboa 3). Nos outros casos po6-
dese atopar que certas empresas de construcidon son provedoras habituais de gru-
pos independentes, como Prefabricados Castelo ou Isolux. Non obstante, un
exemplo pouco tipico de evoluciéon empresarial cara a especializacién en obras ci-
vis para parques eélicos constitiieo Abeconsa.

Taboa 2.- Principais empresas de construcion civil de parques edlicos, 200910

Empresa Localizacion Emprego Ir.lgresos Re.SUItadOS

(miles de €) (miles de €)
Prefabricados Castelo Porrifio, Coirés 333 50.075 -910
Abeconsa Ferrol 65 18.066 608
Estratos Narén 2 145 3
Acciona Infraestructuras |Arteixo 7.103 2.727.568 87.028

FONTE: Elaboracién propia a partir de SABIL.

3.1.3. Empresas dedicadas a fabricacién/instalacion da infraestrutura eléctrica para os
parques eolicos

Dentro da infraestrutura necesaria para o correcto funcionamento dun parque
eolico, compre mencionar todos aqueles traballos que estan relacionados coa in-
fraestrutura eléctrica, entre os que se poden destacar os seguintes (EWEA, 2009):
0 equipamento no punto de conexién (POC, nas suas siglas en inglés), sexa pro-
piedade do parque edlico ou do operador da rede eléctrica; a rede de cables sub-
terraneos ou en superficie que forman circuitos radiais de alimentacién; os dispo-
sitivos de distribucién para a proteccién e desconexién dos circuitos de alimenta-
cion; os transformadores e dispositivos de distribuciéon e aparatos de conexion
asociados con aeroxeradores individuais (actualmente, estes compofientes soen
situarse dentro do aeroxerador, polo que son habitualmente subministrados polo
propio provedor das turbinas); o equipamento de compensacion reactiva; e os
eléctrodos de masa e sistemas.

Neste sentido, tanto a obra civil como a infraestrutura eléctrica ~-denominados
“balance de planta” (BOP)- son subministrados de forma separada ao aeroxera-
dor, xeralmente mediante un ou varios contratistas, mentres que os sistemas de

10 Os datos econdmicos para Acciona Infraestruturas refirense a Espafia, debido a inexistencia de
datos desagregados para as suas correspondentes actividades realizadas en Galicia.

control e de captacién de informacién son proporcionados polo fabricante da tur-
bina edlica, xa que dependen dos diferentes modelos de aeroxerador.

Na taboa 3 preséntamos os principais axentes no subsector de fabricacion e
instalacién de infraestrutura eléctrica de Galicia. Este segmento do sistema de va-
lor da enerxia edlica caracterizase, analogamente ao subsector de construcién ci-
vil, pola baixa especializacién no sector. A principal causa débese a que unha parte
considerable da infraestrutura eléctrica como, entre outras, a fabricaciéon de ar-
marios e sistemas de distribucién, equipos de control, centros de transformacién
ou instalacion de cables de media e baixa tension, son semellantes aos doutras
instalacidns industriais. Polo tanto, existe unha certa evolucién das empresas des-
de actividades mais tradicionais cara a outras mais centradas no eido edlico.

Neste sentido, pode dicirse que empresas como, por exemplo, Sarpel constitui-
ronse como provedoras habituais de promotores de parques e6licos de conside-
rable envergadura como poden ser Gas Natural Fenosa, MADE Energias Renova-
bles ou Promotora Eélica de Galicia. A concentracién xeografica deste tipo de em-
presas esta influenciada pola preexistencia de empresas dedicadas 4 instalacion e
fabricacién de compofientes eléctricos para plantas industriais.

Taboa 3.- Principais empresas de fabricacién e instalacién da infraestrutura eléc-
trica, 200911

Ny Ingresos Resultados

Empresa Localizaciéon Emprego (miles de €) (miles de €)
Electro-Rayma Narén 268 17.335 167
Sarpel A Coruiia 655 7.366 114
Cobra A Corufia 4.139 1.421.139 138.296

FONTE: Elaboracidn propia a partir de AEE, Sotavento Galicia e SABIL

3.1.4. Empresas de instalacion, operacién e mantemento de parques edlicos

A fase de operaciéon e mantemento dun parque edlico constitile unha etapa
posterior aos tests eléctricos estandarizados para a infraestrutura eléctrica e as
turbinas, asi como &s inspecciéns para a obra civil. As tarefas de mantemento e
operacion de parques edlicos cobran unha grande importancia debido a que estas
poden acaparar, aproximadamente, entre o 20% e o 25% do custo por kW /h pro-
ducido no caso de novos aeroxeradores. Ante modelos maduros, a porcentaxe po-
de reducirse ata o 10% ou o 15% (EWEA, 2009). Deste modo, son necesarios a
planificacién e o seguimento continuos para reducir e controlar estas porcentaxes
que afectan a rendibilidade do proxecto.

Neste sentido, no Aambito do mantemento, considérase practica habitual que o
provedor do parque edlico ofreza unha garantia de entre dous e cinco anos para
cubrir perdas de ingresos debidas & inactividade por fallos da maquinaria, e que

11 Os datos econdmicos para Cobra refirense a Espafia, debido & inexistencia de datos desagrega-
dos para as stias correspondentes actividades realizadas en Galicia.

incluiria un test para calcular a curva de potencia dos aeroxeradores. Deste modo,
para as actividades de operacién e mantemento estipuldronse unha media de
dous traballadores por cada 20 MW ou 30 MW de potencia instalada (EWEA,
2009). Estas tarefas son as menos intensivas en man de obra. Desta forma, para
instalacidons pequenas, estas actividades lévanse a cabo mediante visitas periédi-
cas. As actividades de mantemento dunha turbina poden acaparar unhas 80 horas
anuais.

Dentro das actividades deste subsector, poden mencionarse as seguintes (Hau,
2005): aseguramento das instalacions; mantemento regular e revision da maio-
ria dos compofientes; reparaciéns, chumaceiras do rotor e do multiplicador, mon-
taxe da gondola, etc.; repostos e recambios; e tarefas de administracion e xes-
tion.

Na tdboa 4 moéstranse as principais compafiias do subsector. Debido & natureza
do sector edlico e 4 existencia de certa relacién destas actividades coas de consul-
taria/enxefaria e construcién civil, € habitual que unha mesma compaifiia realice
ambas as duas tarefas.

As empresas de servizos de instalacidn, operaciéon e mantemento compofien un
subsector non tan concentrado xeograficamente como os anteriores, debido 4 ne-
cesidade de adaptarse a dispersion no territorio dos parques e6licos que se locali-
zan nas catro provincias galegas. Nas principais empresas deste segmento encéon-
transe compafiias galegas e de capital fordneo que lograron un grao de especiali-
zacién considerable debido a4 potencia instalada acumulada en todo o territorio
galego. Deste modo, a maioria de empresas son provedoras de servizos integrais
que abarcan o mantemento (preventivo, preditivo e correctivo), o cambio e repa-
racion de pezas (buxeiros, multiplicadores, etc.) e a supervision e monitorizacién
das instalaciéns.

As empresas Electrorayma e Cobra do segmento de instalacién, mantemento e
operacion, e a empresa Sarpel de instalacion, tamén realizan actividades de fabri-
cacion e instalacién da infraestrutura eléctrica, polo que os seus datos aparecen
nese subsector (tdboa 3).

Dentro deste subsector, xurdiu unha spin-off da Universidade de Santiago de
Compostela no ano 1999, chamada Alén, que exemplifica a especializacién e a in-
tegracion vertical de actividades desta cadea de valor. Desta forma, esta empresa
xestiona toda a vida util do parque eélico, desde a anadlise e planificacién dos pro-
xectos, pasando pola instalacién e mantemento, ata aspectos técnicos da constru-
cién. No ano 2006, Alén deu o salto internacional cara ao mercado norteamerica-
no.

As principais causas desta especializaciéon débense ao tamafio do mercado e 4
stia dependencia dunha variable stock (potencia instalada acumulada). A diferen-
za dos subsectores manufactureiros e de servizos relativos 4 construcién e de-
seflo, 0 segmento de operacion e de mantemento non esta tan afectado pola po-
tencia instalada anualmente, polo que se illa das flutuaciéns dos ciclos lexislativos
e econémico-financeiros.

66 Revista Galega de Economia, vol. 23, nim. 1 (xufio 2014), pp. 53-78
ISSN 1132-2799



Varela, P.; Sanchez, M.C.

Estado de desenvolvemento do sector da enerxia edlica...

Taboa 4.- Principais empresas de instalacion, operacion e mantemento de parques

edlicos, 200912

ey efl2 fen Ingresos Resultados
Empresa Localizacién Actividade Emprego |

Instalacidn,

Im Future Ames mantemento, 58 5.888 905
operacion e control

Tecman Narén Operacion 95 5.961 137
e mantemento

Ingeteam Services |Vilalba Operacion 326 19.770 1.299
e mantemento

Aldebaran A Corufia Operacién 8 5.916 135
e mantemento

Indra Sistemas  |Ferrol Monitorizacion 11.942 | 1.887.632 | 189.156
e control

Maeco Edlica As Pontes Instalacién 35 1.644 97
e mantemento

Alén Santiago Instalacién 16 3.727 183
e mantemento

Salvoravento Culleredo Mantemento 35 3.234 299

Ferreira de Vala-
Energea douro, A Cafliza, |Mantemento 83 28.170 1.994
Mazaricos
Ronergy Service  |Tui Mantemento n.d. n.d. -84

FONTE: Elaboracién propia a partir de AEE, Sotavento Galicia, EGA e SABI.

3.1.5. Empresas promotoras de parques eolicos en Galicia

Nas primeiras normativas autonémicas que regularon o desenvolvemento ed-
lico en Galicia, estipuldbase que a figura do promotor consistia no titular dos de-
reitos e obrigas asociados aos parques eélicos estratéxicos/empresariais (PEE).
Neste sentido, os PEE, creados ao abeiro dos Decretos 205/1995 e 302/2001, son
figuras de desenvolvemento da potencia edlica en Galicia. Porén, o seu significado
difire do dun parque eélico, debido a que un parque eoélico se configura como o
conxunto de instalaciéns para o aproveitamento do recurso edlico e a stia corres-
pondente transformacién e distribucién na rede eléctrica (Simén et al, 2010).
Desta forma, un PEE debe englobar mais dun parque eélico, sendo a sda autoriza-
cion un proceso administrativo diferente. Pola stia parte, un axente sera promotor
incluso desenvolvendo un tnico parque ed6lico.

Por outra parte, un reducido nimero de propietarios de parques edlicos non
son, a vez, promotores de PPE. Unha das principais inquedanzas por parte dos no-
vos solicitantes de potencia nas autorizaciéons administrativas consiste na tenden-
cia histérica 4 concentracion da titularidade dos parques edlicos. Deste modo, en

12 Débese precisar que a informacién econémica para Indra Sistemas, Ingeteam Service e Maeco
Eélica son para a totalidade do Estado espafiol, debido a inexistencia de informacién desagregada pa-
ra Galicia.

setembro de 2009, o 94,2% da potencia instalada pertence aos promotores dos
PEE e tan sé o 5,2% a titulares de parques edlicos que non son, a sua vez, promo-
tores de PEE (Simén et al., 2010). Polo tanto, existe unha barreira de entrada a
novos axentes, ainda que, debido ao tamafio do mercado (potencia instalada acu-
mulada en Galicia), concorren un gran nimero de competidores.

Na tdboa 5 recéllense os principais promotores de PEE en Galicia debido a que,
como Xa se sinalou, concentran a meirande parte da potencia instalada.

Taboa 5.- Principais promotoras de parques edlicos, 200913

Erreas Potencia instalada PrTers Ir.lgresos Re.sultados
(MW) (miles de €) (miles de €)

Acciona Energia 255 415 667.747 64.607
ECYR 504 650 7.340.616 406.334
Iberdrola Renovable 195 1 137.744 43,264
Gas Natural Fenosa 128 89 57.723 28.047
EASA 151 n.d. 1.837 1.765
Eélica Galenova 96* n.d. n.d. 43.269
Enerfin 128 42 21.800 8.396
Eurovento 440 15 11.528 -473
Gamesa Edlica 628 1.583 2.316.560 17.591
Isolux Corsan 24 26 4.546 18.557
Fergo Galicia 48 155 39.874 1.143
Norvento 94 39 2.332 182
Somersa 10,5 1 2.367 115
Sotavento Galicia 17,5 5 1.904 579
Desa 185 60 278.269 519
TOTAL 2.776

% sobre o total instalado 85,9

*Corresponde a potencia autorizada, pero ainda sen instalar no ano 2009.

FONTE: Elaboracién propia a partir de EGA, SABI e Simoén et al. (2010).

Dado o tamafio do conxunto de promotores en Galicia, o criterio de seleccion
baséase nos principais axentes por potencia instalada no ano 2009, segundo a
EGA e Simoén et al. (2010). Ao mesmo tempo, compleméntase o anterior criterio
intentando mostrar varios axentes de diferente natureza, como poden ser empre-
sas publicas, mixtas, con participacion de concellos (Somersa) ou parques eélicos
experimentais (Sotavento Galicia), ainda que as suas correspondentes cifras de
potencia non sexan tan relevantes e non se constitian como titulares de PEE. A
participaciéon no conxunto de accionistas dos titulares de PEE por parte doutos
axentes galegos ou estranxeiros non constitie o centro do traballo!4.

13 Os datos econdmicos refirense ao conxunto do grupo empresarial e non aos intereses radicados
en Galicia, agas empresas con intereses exclusivos no sector galego (Eélica Galenova, EASA, Iberdrola
Renovables Galicia, Somersa, Eurovento, Fergo Galicia e Sotavento Galicia). Os datos econémicos de
Eurovento refirense ao ano 2008, debido & inexistencia de datos mais actuais.

14 Para afondar mais nesta tematica, véxase Regueiro (2011). Pode sinalarse a presenza de capital
galego en Edlica Galenova (con participacién de Caixanova), Norvento ou Fergo Galicia.

Ao contrario doutros subsectores eoélicos, gran parte dos promotores son de
capital de foéra de Galicia, como no caso de Acciona, Gas Natural ou Endesa; e
mesmo non contan cun centro de decisién nesta Comunidade Auténoma, polo que
se omitiu, neste caso, a columna referida 4 localizacion.

3.1.6. Empresas do subsector de consultaria e enxefiaria

As empresas de servizos de consultaria e enxefaria en enerxia edlica desen-
volven a sta actividade na elaboracidn de proxectos de instalacién para a xeraciéon
de enerxia, estudos previos para analizar a rendibilidade e a idoneidade da insta-
lacion, a execucién e ata a propia obra de instalacién (BIC Galicia, 2009). Neste
sentido, poden existir solapamentos en determinadas actividades co subsector de
construcion civil.

Ao tempo, detéctanse dous tipos de empresas de servizos de enxefaria e con-
sultaria que desenvolven a stia actividade no mercado das enerxias renovables en
Galicia (BIC Galicia, 2009): as enxefiarias e consultarias de caracter xeralista, onde
as enerxias renovables non supofien unha especializacién, senén que a estratexia
que se segue consiste en ampliar a oferta; e as enxefiarias e consultarias especiali-
zadas en enerxias renovables, que se centran en proxectos relativos 4 enerxia e6-
lica e & hidraulica.

O criterio de seleccién de empresas fundamentouse nas bases de datos da AEE
e Sotavento Galicia, que se completou mediante entrevistas a axentes do sector
edlico galego.

Seguindo a anterior clasificacion, podemos sinalar que dentro do primeiro per-
fil se situarian as seguintes empresas: Instra Ingenieros, Neodyn, Electrorayma ou
o grupo Cobra. Pola sta parte, mais especializadas no sector edlico encontranse
Alén e Salvoravento. Estas diias empresas recéllense no segmento de instalacidn,
operacion e mantemento (tdboa 4). Os datos das empresas Electrorayma e Cobra,
que tamén realizan algunha actividade deste segmento, aparecen no subsector de
fabricacidén e instalacién da infraestrutura eléctrica (tdboa 3). As empresas que sé
tefien actividades de consultaria e enxefiaria preséntanse na taboa 6.

Taboa 6.- Principais empresas de consultaria e enxefaria, 200915

Empresa Localizacién Emprego Irllgresos Re.sultados

(miles de €) (miles de €)
Instra Ingenieros A Coruiia, Vigo 7 936 151
Neodyn Narén 18 2.884 168

FONTE: Elaboracién propia a partir de AEE, Sotavento Galicia, EGA e SABI.

A moderada especializacion do subsector débese a sia dependencia da instala-
cién anual de novos parques edlicos, nos que subministraria apoio técnico (topo-

15 Os datos do grupo Cobra engloban o conxunto de actividades que se realizan en Espafia, sen de-
sagregar a actividade desenvolvida en Galicia.

grafico, enxefieril) e servizos de andlise financeira, entre outros. Asf mesmo, a se-
mellanza destes servizos cos ofrecidos no eido da edificaciéon e da construcion ci-
vil e industrial explica a stia evolucién no obxecto de negocio e a integracién de ac-
tividades. Por outra banda, pola stia carteira de clientes destaca Instra Ingenieros,
provedor de multinacionais enerxéticas como Enel, FCC Energia ou General Elec-
tric Wind Power.

3.1.7. Asociacions profesionais e organizacions empresariais

Dentro do ambito das asociaciéns profesionais e organizaciéns empresariais
do sector edlico en Galicia, deben mencionarse a EGA e o Cluster de Enerxias Re-
novables de Galicia (Cluergal).

O primeiro deses entes constitie unha organizacién empresarial exclusiva-
mente eoblica, creada no ano 1997 a partir de dez promotores edlicos que agluti-
naban o 90% da potencia instalada. Actualmente, tamén estan representadas di-
versas fabricas de compofientes de Galicia. O seu principal obxectivo é incentivar
o desenvolvemento desta fonte renovable a partir dun marco normativo estable,
que fomente unha diversificacién enerxética e o impulso industrial eélico para Ga-
licia. Con todo, presenta unha serie de inconvenientes, pois non resolve a cuestion
relativa ao salto tecnoléxico industrial no desefio de aeroxeradores, ao estar pre-
sentes empresas multinacionais e galegas 4 vez.

O Cluster de Enerxias Renovables de Galicia xurdiu a finais do ano 2010 por
iniciativa das empresas de compofientes e servizos de mantemento e consultaria
vinculadas ao sector de enerxias renovables, contando co apoio da Consellaria de
Economia e Industria da Xunta de Galicia. Entre os obxectivos desta organizaciéon
destacan a colaboracidn horizontal entre os membros, potenciar proxectos de in-
vestigacion e innovacion, mellorar a competitividade dos socios e fomentar a ca-
pacitacién dos recursos humanos.

Este cluster presenta tres claras debilidades. A primeira delas consiste na na-
tureza xeralista, debido a que as sdas atribucidéns abranguen varias fontes reno-
vables, polo que non se centran nun sector que por si s6 ten unha importancia ca-
pital no desenvolvemento enerxético e industrial da Comunidade Auténoma. O
segundo inconveniente estriba no feito de que, tras mais dun ano de funcionamen-
to, o Cluergal esta case inactivo nas suas oficinas principais de Ferrol. Asi mesmo,
unha asociacién puramente empresarial, que non conte co apoio do sector publico
coa finalidade especifica de desenvolver un centro tecnoléxico independente das
empresas, dificilmente pode facilitar o salto tecnol6xico necesario debido ao pro-
blema anteriormente exposto para o subsector industrial.

3.2. NIVEL DE DESENVOLVEMENTO E COMPETITIVIDADE DO SECTOR EOLICO GALEGO

No apartado anterior identificAronse e analizaronse os principais axentes do
sector edlico galego. Neste sentido, unha das técnicas que examina o nivel de de-

senvolvemento e, fundamentalmente, a competitividade dun sector a nivel inter-
nacional, constitiea o diamante da vantaxe nacional (Porter, 2008). Este diagra-
ma, que examina a competitividade estrutural do sector, supén unha visién inte-
grada e sistémica das vantaxes e desvantaxes que posien os compofientes dunha
industria ou sector que se integran e operan nun marco socioeconémico determi-
nado.

Deste modo, existen catro factores interrelacionados, fortalecéndose ou debili-
tdndose mutuamente, que determinan a competitividade da industria. O primeiro
constitiieno as dotacidns factoriais, como poden ser a existencia de recursos natu-
rais abundantes utilizados polo sector, a presenza de man de obra cualificada, a
infraestrutura tecnoléxica e de transportes, etcétera. Asemade, as condiciéns de
demanda e, en especial, a composicidn, as preferencias e a sda proporciéon desem-
peflan un papel importante para caracterizar o ambiente onde se desenvolven os
axentes. Igualmente, outro factor clave é a existencia de industrias auxiliares e
sectores afins competitivos a nivel internacional. Desta forma, a presenza de pro-
vedores internacionalizados tende a favorecer unha subministracién eficiente e
rapida de inputs. Ademais, as relaciéns préximas establecidas con provedores
competitivos a nivel internacional favorecen a adopcién de estandares, de dindmi-
cas innovadoras e de intercambio de cofiecemento. Finalmente, o factor do dia-
mante determinante para favorecer a competitividade dun sector ou clister cons-
titleno as estratexias, a organizacion e o nivel de competencia empresarial exis-
tente.

Seguindo esta metodoloxia, elaboramos un diamante para o sector e6lico gale-
go (figura 1). A andlise da competitividade dun cldster a partir do exame das forta-
lezas, debilidades, cambios existentes e tendencias futuras constitiie un dos méto-
dos para avaliar estas aglomeraciéns industriais (Garcia, 2011). Ademais, quedan
patentes as carencias para favorecer o salto tecnol6xico do sector e o posible
campo de actuacion das politicas publicas dirixidas a fomentar o desenvolvemen-
to dun cluster da enerxia edlica.

Observando o conxunto de axentes participes no sector edlico, pddense apre-
ciar certas carencias e fortalezas. Desta forma, dentro do subsector industrial li-
gado 4 explotacion deste recurso renovable chaman a atencién varias debilida-
des.

En primeiro lugar, non se estableceu ningun fabricante de aeroxeradores, po-
lo que existe unha forte dependencia dos desefios e patentes foraneos, o que si-
tda a industria nunha posicién tecnoloxicamente débil. Asemade, a presenza de
multinacionais estranxeiras limitase 4 elaboracién de compofientes de menor
valor engadido e a desempefiar tarefas loxisticas, o que reduce os efectos positi-
vos sobre o territorio. Este fendmeno tradicese nunha reducida capacidade in-
novadora do sector e nunhas pautas de innovaciéon moi dependentes dos pro-
vedores (Varela e Sanchez, 2011). Unha posible solucién a esta carencia pode
consistir en desenvolver un centro tecnoléxico con participaciéon do sector pu-
blico, co obxectivo de sortear esta barreira tecnoldxica e acceder ao circuito de

fabricantes de aeroxeradores. O seu papel convértese en capital ao carecer o sec-
tor de asociaciéns empresariais propiamente edlicas, que se centren no subsec-
tor industrial, posto que a EGA ten unha inclinacién cara as actividades de pro-
mocion. As propias empresas existentes que fabrican diferentes compofentes pa-
ra turbinas edlicas son incapaces de solucionar este problema debido & depen-
dencia dos pedidos dos grandes fabricantes, o que as incapacita no curto prazo
para desenvolver unha senda tecnoldxica independente dos desenos preestable-
cidos.

Figura 1.- Diamante de competitividade para o sector edlico galego

ESTRATEXIA E COMPETENCIA EMPRESARIAL

(+) Elevada demanda na promocién
de parques eélicos

(+) Timido inicio da exportacién e da
internacionalizacién

(-) Imposibilidade tecnol6xica para
competir no desefio e fabricacién de

aeroxeradores

DOTACIONS FACTORIAIS CONDICIONS DE DEMANDA
(+) Existencia de cuantioso recurso (+) Obxectivos ambientais e de
eélico diversificacién enerxética desde o
(-) Crecente esgotamento das mellores nivel comunitario ao autonémico
Zonas para aproveitar o vento (+) Percepcidn social positiva cara
(-) Inexistencia dun centro tecnoléxico 4 enerxfa e6lica
(-) Débil oferta académica de titulacions (+) Oportunidades de negocio no
superiores especificas en enerxfa eélica mercado e6lico portugués
(-) Non adaptacién de perfis académicos (+) Falta de participaciéon dos
e profesionais axentes locais no desenvolvemento
(-) Concentracién do capital financeiro eblico, o0 que pode implicar una
en actividades de promocién. Pequena reducién do apoio social
presenza nas actividades industriais
(-) Lexislacién autonémica inestable
e xudicializacién dos concursos edlicos
(-) Forte reduci6n das primas

INDUSTRIA AUXILIAR E SECTORES AFINS

(+) Tradicién de industria naval e
metaltrxica

(-) Presenza das empresas multina-
cionais nos elos de menor valor en-
gadido ou en actividades lox{sticas
(-) Alta dependencia tecnoléxica das
licenzas de fabricantes de aeroxera-
dores

FONTE: Elaboracién propia.

Outra debilidade é a carencia de titulaciéns académicas superiores centradas
na enerxia edlica, posto que a sua presenza nos programas se reduce a materias
especificas nos plans de estudos dos masteres oficiais que se imparten nas univer-

sidades galegas. Asi mesmo, existe un déficit de persoal con perfil de formacién
profesional (FP) para as empresas do sector (Varela e Sdnchez, 2011). Un dos fac-
tores mais beneficiosos para as empresas da proximidade xeografica dentro dun
cluster consiste na provision de capital humano e de recursos tecnol6xicos espe-
cializados. Polo tanto, unha politica industrial integral de éxito deberia configurar
un conxunto de titulacions de formacién profesional e universitarias en con-
cordancia co tecido produtivo presente ou que se pretende impulsar (Garcia,
2011).

O papel do sistema financeiro galego no sector eélico redudcese, principalmen-
te, ao apoio de sociedades promotoras de parques e6licos, sendo escaso o seu pa-
pel nos demais subsectores.

A nivel institucional, o panorama tamén é preocupante debido & forte inestabi-
lidade normativa, posto que son frecuentes os cambios de direccidn na regulaciéon
do aproveitamento edlico e, mesmo, a paralizacién de concursos eélicos en mar-
cha (Regueiro, 2010). Igualmente, o incumprimento dos compromisos coa Admi-
nistracion Publica por parte dos promotores de parques constitie un factor alar-
mante debido aos seus efectos no desenvolvemento edlico e, en especial, na indus-
tria edlica galega (Simén et al.,, 2010).

No eido das primas 4s enerxias renovables, é preciso mencionar que o efecto
do recorte se minora debido 4 reduciéon dos custos grazas aos avances tecno-
l6xicos (Martinez et al., 2002). Non obstante, na situacién actual de forte crise eco-
noémica e de restricién crediticia, a diminucién de ingresos pola via das primas
reduciria a rendibilidade esperada dos proxectos e, polo tanto, o seu financiamen-
to.

Os ultimos cambios do réxime retributivo basearonse, en primeiro lugar, na
limitacién das horas nas que se pode obter unha prima mediante a comercializa-
cién no mercado diario (Decreto 1614/2010) e, posteriormente, na supresion dos
procedementos de preasignacion de retribucién e dos incentivos econémicos para
as novas instalaciéns (Decreto-lei 1/2012). Ademais, os problemas de valoraciéon
econdmica dos terreos afectados polos parques e6licos (Regueiro, 2010) e a redu-
cida participacién das comunidades locais pode reducir a aceptacion social deste
recurso renovablel®,

Deste modo, pode mencionarse o xurdimento recente de colectivos locais, fun-
damentalmente grupos ecoloxistas e comuneiros, en clara oposiciéon aos parques
eolicos!’. En paises europeos cun sector eélico de relevancia internacional, como é
o caso de Dinamarca, a aceptacion social constituiu un factor que acompafia o de-
senvolvemento do sector nun contexto caracterizado por politicas publicas inte-
grais de fomento desde a perspectiva industrial, tecnoléxica e de investigaciéon
(Gregersen e Johnson, 2008).

16 Un estudo interesante sobre a percepcion social en Galicia da xeracion de electricidade mediante
fontes de enerxias renovables pode verse en Prada, Vazquez e Solifio (2007).

17 Algtns destes exemplos constitiienos o parque eélico na serra do Galifieiro e o parque edlico Pe-
drarrubia.

Polo tanto, no diagnéstico da competitividade dun sector é necesario adoptar
unha vision sistémica, onde os diferentes factores se retroalimentan. Deste mo-
do, se non se fomenta un salto tecnoléxico do sector no seu conxunto, cun in-
cremento da masa critica e da competencia en todos os segmentos, e a implan-
tacién de empresas provedoras e clientes competitivos, non serd posible alcan-
zar a fase de consolidaciéon dun clister competitivo con presenza internacio-
nal.

Neste sentido, na actualidade s6 se conta con certos elementos dun clister e
unicamente se pode falar do xurdimento, pero non da sta consolidacién. Para a
consecucién deste obxectivo, baixo unha perspectiva sistémica e integrada, com-
pre actuar nas diferentes dimensions, isto é, desde o nivel industrial ata a for-
macién do capital humano, pasando por un modelo de desenvolvemento mais
aberto ao resto dos axentes autdctonos. O cambio de estratexia das politicas
enerxético-industriais para que prime o fomento dun tecido produtivo enddxeno,
mais ald dos obxectivos cuantitativos unicamente en potencia instalada, é funda-
mental para consolidar un conglomerado de axentes e interacciéons que poidan
aproveitar a explotacién do recurso e6lico en maior medida que o actual sector de
enclave.

4. CONCLUSIONS

As enerxias renovables convértense en instrumentos imprescindibles para o
cambio de modelo enerxético e de desenvolvemento econémico. A solucién aos
problemas ambientais relacionados co cambio climatico e a crecente dependencia
enerxética de gran parte dos paises desenvolvidos constitien obxectivos de pri-
meira magnitude nas axendas politicas. Neste sentido, as enerxias renovables de-
sempefiaron un papel para corrixir estes desequilibrios desde o punto de vista da
sustentabilidade ambiental. Porén, existe a oportunidade de impulsar novos sec-
tores industriais a partir dun desenvolvemento ambiental sustentable e enddxe-
no.

Aos efectos positivos da reducion da dependencia enerxética inense os referi-
dos & diversificacién industrial, ao desenvolvemento econémico e & fixaciéon de
poboacién en amplas zonas rurais e 4 creacién de emprego de calidade, entre ou-
tros. Asi mesmo, a enerxia edlica, debido 4 stia achega ao balance enerxético de
Galicia e 4 capacidade instalada acumulada, constitie a principal fonte enerxética
renovable.

Deste modo, a xeracién dun polo industrial a partir deste recurso renovable,
que englobe gran parte do sistema de valor, convértese nunha necesidade de pri-
meira orde para poder pechar o ciclo econdmico e fomentar o crecemento en-
doxeno. A articulacién dun sector arredor dun cldster poste unha serie de van-
taxes tanto para os participes (reducidon dos custos de transaccién, incremento
dos fluxos de cofiecemento, provedores especializados, entre outros) como para o

territorio que o alberga (incremento e fixacién de emprego de calidade, aumento
do atractivo para o investimento estranxeiro directo, entre outros). Dada a ne-
cesidade da emerxencia dun cldster do sector edlico galego, cdmpre analizar o es-
tado actual de desenvolvemento atendendo as diferentes cadeas de valor presen-
tes.

No sector edlico galego estan presentes axentes na maioria das cadeas de valor,
agds o caso notorio da inexistencia de fabricantes de aeroxeradores. Este subsec-
tor constitiie un conxunto de actividades intensivas en cofiecemento, debido a que
incorpora o desenvolvemento da tecnoloxia e o desefio dos diferentes elementos.
Esta carencia provoca unha forte dependencia tecnoldxica das patentes e desefios
foraneos, reducindose a actividade manufactureira do sector edlico galego & fabri-
cacién de compoiientes baixo pedido. A stia vez, o subsector de fabricantes de
compofientes de aeroxeradores especializase nos segmentos de menor valor en-
gadido (incluidas as multinacionais presentes en territorio galego) como pode ser
a fabricacion de torres, géndolas ou pas. Esta dindmica converte o sector mais
vulnerable ante posibles deslocalizacions, debido a que os procesos de elabora-
cién dos compofientes son estandarizados.

Desta forma, as autorizaciéns de potencia dos concursos edélicos constitien un
dos factores clave para a localizacién deste subsector manufactureiro. Debido a
esta relevancia, e ao non supofier a intensidade e a competitividade tecnoléxica o
papel que lle poderia corresponder, unha diminucién do ritmo investidor en nova
potencia lastraria o seu desenvolvemento. A especializacién en segmentos de me-
nor valor engadido incrementaria o potencial risco da deslocalizacion, polo que se
deberfan implementar medidas encamifiadas a aumentar o peso tecnoléxico e in-
novador do sector. Asi e todo, as posibles repotenciaciéns dos parques edlicos
existentes sO constituirian un revulsivo para o subsector industrial no curto e no
medio prazo. A implantacién dun centro tecnol6xico coa participacién do sector
publico axudaria a mitigar este problema, facilitindolles aos fabricantes de com-
pofientes edlicos a penetraciéon no segmento de desefio e elaboracién de aeroxe-
radores.

A masa critica e a especializacién produtiva dos diferentes subsectores va-
ria en funcién da stia dependencia da instalacién anual de nova potencia. Nes-
te sentido, os sectores manufactureiros, de construcion civil ou, en menor me-
dida, de consultaria e enxefiaria son os que rexistran unha menor masa criti-
ca e especializaciéon nos seus servizos. Deste modo, a inestabilidade do mar-
co normativo e a incerteza da viabilidade financeira dos concursos edlicos da
Administraciéon autonémica penalizan a maduracién de diversas cadeas de va-
lor.

Ademais, a ausencia de oferta de persoal cualificado nos perfis demandados
polo sector dificulta a creacién, transferencia e adquisiciéon de cofiecemento entre
os diferentes axentes. O sector insirese nunhas dindmicas de innovacién tradicio-
nais, caracteristicas dos sectores de enclave que aproveitan a vantaxe comparati-
va da abundancia de recursos naturais. Polo tanto, compre incrementar o peso das

actividades innovadoras mediante o papel dun centro tecnol6xico especifico do
sector para evitar unha concentracion en actividades madis estandarizadas e fo-
mentar a apertura de mercados exteriores. Asemade, para lograr unha maior es-
pecializacién e masa critica é necesario conferirlle estabilidade ao sector median-
te un corpo lexislativo que reduza a incerteza para levar a cabo investimentos plu-
rianuais.

A avaliaciéon da actuacién dun cldster ten diversas vantaxes destacadas por
Garcia (2011), como a facilidade de entender a estrutura interna, a identificacion
das areas de traballo que cémpre potenciar no futuro e os obxectivos e metas por
alcanzar. Neste sentido, constitiie un factor decisivo afondar nas interaccions en-
tre axentes no futuro e as dindmicas establecidas para implementar politicas pu-
blicas integrais.

